
	[bookmark: _Hlk171697349]       1․  ՀՀ ֆինանսների նախարարություն 
	08․07․2024թ.

	
	N 01/9-1/14254-2024

	- Անհրաժեշտ է հիմնավորել նման նախագիծ շրջանառելու անհրաժեշտությունը (համապատասխան իրավական դրույթը՝ դրամաշնորհային համաձայնագրի պահանջ կամ ՀՀ օրենսդրության պահանջ)՝ նկատի ունենալով, որ ՀՀ 2024թ. պետական բյուջեով ծրագրի միջոցառումների շրջանակներում նախատեսված են 1.3 մլրդ դրամ ՀՀ կառավարության համաֆինանսավորման միջոցներ:
-  Նախագծով առաջարկվում է համաֆինանսավորման գումարները (կամ դրա մի մասը, գրությամբ հստակեցված չէ) ուղղել մաքսավճարների վճարմանը, մինչդեռ հիմնավորմամբ անդրադարձ չկա, արդյոք Ծրագրի շրջանակներում հետագայում չի առաջանա լրացուցիչ համաֆինանսավորման միջոցների պահանջ: Բացի այդ, Նախագծին կից ներկայացված չեն մաքսային և հարկային մարմինների կողմից հաշվարկվող հարկերի և այլ վճարների հաշվարկ-հիմնավորումները, պահանջվող գումարի չափը:
Ելնելով վերոգրյալից, առաջարկում ենք Նախագծին անդրադառնալ նշված հարցերի պարզաբանումների և հաշվարկ-հիմնավորումների առկայության պարագայում:

	Ընդունվել է։ 
Նախագիծը և նախագծի տեղեկանք -հիմնավորումը խնբագրվել է։ 
Միաժամանակ,  աշխատանքային կարգով ևս մեկ անգամ քննարկվել է ՀՀ ֆինանսների նախարարության հետ նախագծի անհրաժեշտությունը և հրատապությունը։
Ինչ վերաբերում է հարկային և մաքսային մարմինների կողմից հաշվարկվող հարկերին  և վճարներին, ապա ՊԵԿ-ի հետ քննարկումների արդյունքներով ներկայացվել են տեղեկանքի տեսքով նախնական մոտավոր մաքսային վճարները, որոնք կարող են ավելի հստակեցվել միայն համապատասխան մեքենասարքավորումների ներկրման ընթացքում։ 


	         2․ ՀՀ արդարադատության նախարարություն
	03․07.2024թ.

	
	N /27.3/26456-2024

	Նախագծի նախաբանում, որպես որոշման ընդունման լիազորող նորմ հղում է կատարվել «Հայաստանի Հանրապետության բյուջետային համակարգի մասին» օրենքի 23-րդ հոդվածի 1-ին մասին, համաձայն որի՝ պետական բյուջեի կատարման կարգը սահմանում է կառավարությունը` սույն օրենքի հիման վրա: 
Սույն դեպքում, գտնում ենք, որ Նախագծի նախաբանում նշված դրույթները չեն կարող դիտարկվել որպես լիազորող նորմ, ուստի անհրաժեշտ է նախաբանում հղում կատարել այն լիազորող նորմին, որով Կառավարությունը լիազորված է տալ թույլտվություն:  


	Ընդունվել է, խմբագրվել է։ 
Միաժամանակ, հաշվի առնելով հարցի հրատապությունը, քանի որ ծրագրի շրջանակներում կնքված պայմանագրերի համաձայն հուլիսի 10-ից աղբատար մեքենաների առաջին խմբաքանակն արդեն Գյումրու մաքսատանն է, և որպեսզի լրացուցիչ գումարներ չծախսվեն մաքսատանը պահվելու համար, գտնում ենք, որ նախագծում ներառված լիազորող նորմերը թույլ են տալիս նման բովանդակությամբ իրավակարգավորումների։

	           3․  ՀՀ ֆինանսների նախարարություն 
	                            12․07․2024թ.

	
	                          N 01/9-1/14889-2024

	Առաջարկություններ չկան։ 

	Ընդունվել է ի գիտություն։



